
La Mesa del Parlament, en la sessió tinguda l’1 de juliol de 2014, de conformitat amb l’article 6.5 de l’Estatut d’autonomia de Catalunya, l’article 4 de la Llei 2/2007, del 5 de juny, del Diari Oficial de la Generalitat de Catalunya; l’article 7 de la Llei 35/2010, de l’1 d’octubre, de l’occità, aranès a l’Aran, i l’acord de la Mesa del 3 de maig de 1983, ha aprovat la versió en occità, en varietat aranesa, de la Llei de fusió dels col·legis de titulats mercantils i empresarials de Barcelona, Girona, Lleida i Tarragona, del Consell de Col·legis de Titulats Mercantils i Empresarials de Catalunya i del Col·legi d'Economistes de Catalunya en el Col·legi d'Economistes de Catalunya (tram. 200-00021/10), aprovada pel Ple del Parlament en la sessió del 25 de juny de 2014: 


«Lei de fusion des corporacions de titoladi mercantils e empresariaus de Barcelona, Girona, Lhèida e Tarragona, deth Conselh de Corporacions de Titoladi Mercantils e Empresariaus de Catalonha e dera Corporacion d’Economistes de Catalonha ena Corporacion d’Economistes de Catalonha


Preambul

Cossent damb er article 125 der Estatut d’autonomia de Catalonha, era Generalitat a competéncia exclusiva en matèria de corporacions professionaus.
Era Lei der Estat 30/2011, deth 4 d’octobre, sus era creacion deth Conselh Generau d’Economistes, relativa ara unificacion des organizacions corporacionaus d’economistes e de titoladi mercantils d’Espanha, establic es bases entà impulsar era unificacion des conselhs autonomics e es corporacions d’economistes e titoladi mercantils, cossent damb era norma autonomica aplicabla.
En aguest contèxte, es respectives organizacions corporacionaus an promoigut eth procès d’unificacion e an acordat per consensus es bases entà hèr-la efectiva per miei des corresponents acòrds adoptadi ena assemblada generau e eth plen extraordinari, enes quaus s’an aprovat eth convèni d’unificacion e es estatuts provisionaus qu'an de regir eth periòde transitòri d’unificacion.
Era ponderacion des interèssi en jòc met en evidéncia es avantatges derivadi dera unificacion corporacionau, autant entara defensa des respectius associats coma entara interlocucion damb era Administracion autonomica, entàs consumidors e usatgèrs, entàs enterpreses, entara organizacion des activitats e es servicis, e entara economia en generau.
Alavetz, cossent damb çò que dispòse er article 54 dera Lei 7/2006, deth 31 de mai, der exercici de professions titolades e des corporacions professionaus, aguesta lei fusione es organizacions corporacionaus professionaus d’economistes e de titoladi mercantils e empresariaus de Catalonha.


Article unic. Fusion des organizacions corporacionaus professionaus d'economistes e titoladi mercantils e empresariaus

1. Se fusionen es corporacions de titoladi mercantils e empresariaus de Barcelona, Girona, Lhèida e Tarragona, eth Conselh de Corporacions Oficiaus de Titoladi Mercantils e Empresariaus de Catalonha e era Corporacion d’Economistes de Catalonha ena Corporacion d’Economistes de Catalonha. Era naua Corporacion d'Economistes de Catalonha acorròpe economistes e titoladi mercantils e empresariaus, damb independéncia dera titolacion damb era quau agen accedit ara profession, damb igualtat de drets e obligacions.
2. Se cree ua comission gestora, que se regís peth convèni incorporat ara escritura publica eth 30 de deseme de 2013 e aprovat per totes es corporacions e eth conselh de corporacions que se fusionen, entà qu'amie a tèrme eth procès de fusion en tèrme de quate ans a compdar dera entrada en vigor d’aguesta lei.


Disposicion addicionau. Estatuts dera Corporacion d’Economistes de Catalonha

Es estatuts definitius dera Corporacion d'Economistes de Catalonha, un viatge aprovats, amassa damb eth certificat dera acta dera assemblada constituenta, s'an de remanar ath departament competent en matèria de corporacions professionaus, entà que se’n qualifique era legalitat e se publiquen en Diari Oficial de la Generalitat de Catalunya.


Disposicion transitòria. Auviatge, personau e constitucion dera Corporacion d’Economistes de Catalonha

1. Er auviatge e eth personau des organizacions corporacionaus qu'aguesta lei fusione s'an d'incorporar ara Corporacion d’Economistes de Catalonha.
2. Era Corporacion d'Economistes de Catalonha se subrògue en personau, es drets e es obligacions des corporacions qu'aguesta lei fusione.
3. Era Corporacion d’Economistes de Catalonha demorarà formauments constituïda e aquerirà personalitat juridica e plea capacitat d’obrar quan se constituiràn formauments es sòns organs de govèrn, moment en qué demoraràn dissolvudes es corporacions qu'an dat origina ara corporacion que resulte dera fusion.


Disposicion finau. Entrada en vigor

Aguesta lei entre en vigor londeman d'auer estat publicada en Diari Oficial de la Generalitat de Catalunya.»


Palau del Parlament, 1 de juliol de 2014

El secretari tercer	La presidenta del Parlament





Josep Rull i Andreu	Núria de Gispert i Català

